
SØKNAD OM TILSKOT – VESLVASSVEGEN 

 

Saksdokument: 

Brev frå Veslvassvegen av 20.08.19 til fjellstyret. 

 

Saksutgreiing og vurdering: 

Veslvassvegen søkjer fjellstyret om ekstra tilskot til vedlikehald (grusing). I søknaden står det 

følgjande: 

Setervegen frå riksveg 51 til snuplassen ved Veslvatnet, samt stikkvegar til dyrkingane til Jan 

Selmo og Jon Odnes, skulle vore oppgrusa. Tilskotet for 2019 har vore gjeve med 7.500 

kroner, men behaldninga på kontoen til Veslvassvegen er elles mager. Eg, Joar Rune Randen, 

har liggjande ca. 450 m3 knust tunnelmasse på Nåvårsetra etter eit arbeidsbyte med AS 

Eidefoss. Dette er god veggrus som varer lenge. Grus og transport til veganlegget blir 

kostbart. Sidan vegen blir brukt av ein del fiskarar og bør ha ein forsvarleg standard, søker vi 

herved Vågå fjellstyre om ekstra tilskot for å få grusa opp mest mogleg av strekninga. Det er 

anslått eit forbruk på 30-40 gruslass med ein kostnad på ca. 2.000 kroner per lass. Håper på 

positivt svar. 

 

Fjellstyret har allereie vedteke budsjettet for 2019, inkludert tilskot til vegstyra for 

setervegane. Som det står i søknaden fekk Veslvassvegen kr. 7.500,- i tilskot for 2019. Men 

det har skjedd før at det har kome søknader om tilskot seinare på året, og som fjellstyret 

likevel har tatt opp til behandling. Saka blir lagt fram utan innstilling. Eventuelle merknader 

frå saksbehandlar blir lagt fram direkte i møtet. 

 

Vedtak: 

Samrøystes: Fjellstyret ser positivt på søknaden frå Veslvassvegen om ekstra tilskot til 

vedlikehald, men utset likevel behandlinga av søknaden. Den vil bli tatt med i behandling av 

tilskot til setervegar når budsjettet for 2020 skal behandlast. 

 

 

Rett utskrift. Går til: 

Veslvassvegen v/Joar Rune Randen 

      Vågåmo, 12.09.19 

 

 

      Knut Øyjordet (e.f) 


